
Annotatsiya 

Hozirda maktabgacha ta’lim tashkilotida ta’lim-tarbiya jarayoni sifati va 

samaradorligini oshirishda ta’limning zamonaviy usullaridan foydalanish jiddiy 

ahamiyatga ega. Buni amalga oshirish uchun esa, avvalo, pedagog-tarbiyachilarning 

o‘zlari ilg‘or pedagogik va axborot kommunikatsiya texnologiyalarini puxta 

o‘zlashtirgan bo‘lishlari kerak. Buning uchun ushbu masalalarni maktabgacha ta’lim 

tashkiloti tarbiyachilari bilan bevosita ta’lim jarayonida o‘rganilmoqda. Xususan, 

pedagogik kengash, amaliy va nazariy seminar mashg’ulotlari hamda pedagoglar 

uchun uslubiy maslahat-tavsiya berish jarayonida bu masala dolzarb bo’lib turibdi.  

 Kalit so’zlar: Maktabgacha ta’lim, pedagogika, ta’lim samaradorligi, ta’lim 

jarayoni ta’lim metodlari.  

Аннотация 

В настоящее время использование современных методов обучения имеет 

большое значение в повышении качества и эффективности воспитательного 

процесса в дошкольной образовательной организации. Для этого, прежде всего, 

сами педагоги должны владеть передовыми педагогическими и информационно-

коммуникационными технологиями. Для этого данные вопросы изучаются 

непосредственно с воспитателями дошкольной образовательной организации в 

ходе образовательного процесса. В частности, этот вопрос актуален при 

проведении педагогического совета, практических и теоретических семинарских 

занятий, методических советов-рекомендаций для педагогов. 

 Ключевые слова: дошкольное образование, педагогика, воспитательная 

эффективность, воспитательный процесс, воспитательные методики. 

Abstract 

Currently, the use of modern methods of education is of great importance in 

improving the quality and efficiency of the educational process in the preschool 

educational organization. In order to do this, first of all, the pedagogues themselves 

must have mastered the advanced pedagogical and information communication 

technologies. For this purpose, these issues are studied directly with educators of the 

preschool education organization during the educational process. In particular, this 

issue is relevant during the pedagogical council, practical and theoretical seminar 

sessions, and methodical advice-recommendations for pedagogues. 

 Keywords: Pre-school education, pedagogy, educational efficiency, educational 

process, educational methods. 

 

       Zamonaviy pedagogik texnologiyalarning turlari va yo‘nalishlari ko‘p bo‘lib, 

ulardan maktabgacha ta’lim tashkilotlarda ko‘proq bola shaxsiga yo‘naltirilgan ta’lim, 

didaktik o‘yinlar, interfaol mashg‘ulotlar, muammoli vaziyatlar yaratish, loyihalash 

metodi kabilar qo‘llaniladi. Shu jumladan, maktabgacha ta’lim tashkilotida pedagogik 

kengashlar va boshqa tadbirlarni tashkil qilish va o‘tkazishga zamonaviy 

yondashuvlardan biri sifatida belgilangan maqsad va vazifalarga mos keladigan ilg‘or 

pedagogik texnologiyalar, interfaol usullardan foydalanish ham muhim o‘rin tutadi.  

Bulardan aqliy hujum va klaster (tarmoqlash) metodlari turli mavzularda ko‘proq 

ishlatilib, turlicha talqin etiladi. Masalan, klaster usulining turli mavzularga 

moslashtirilgan holda qo‘llanish shakllari klaster-chambarak, klaster-oval, klaster-

yulduzcha, klaster-uzum shodasi va shu kabilardan iborat. Klaster ─ bu interfaol usul 

hisoblanib, pedagogik-didaktik srategiyaning muayyan shaklidan iborat. U 

tarbiyalanuvchilarda fikrlash qobiliyatini kengaytirishga yordam beradi. Unda aniq bir 

ob’ekt tanlanib ob’ektning turli qirralari ochib beriladi va albatta tarbiyalanuvchilarda 

psixik protsesslarning rivojlanishiga yordam beradi. Bunda bolalarning ko‘rishi, 

sezgisi, xayol tezligi, nutqi va albatta tafakkuri rivojlanadi. Bolalar xayol qilishga, 

o‘ylashga, tasavvur qilishga, eng asosiysi esa, (xatomi, to‘g‘rimi) 

fikrlashgaharakatqiladilar. Bunday mashg‘ulotlarda ishtirokchi tarbiyachilarni kichik 

guruhlarga ajratiladi yoki yakka tartibda topshiriqlar beriladi. Berilgan topshiriq-

mavzulari yoki muammolarning yechimlarini topish uchun ularni tarbiyachi bilan 

hamkorlikda pedagogik va psixologik nuqtai nazarlardan tahlil etib, xulosalar 

umumlashtiriladi. Shunday usullardan maktabgacha ta’lim tashkilotida bolalar bilan 

o‘tkaziladigan mashg‘ulotlarda qo‘llash mumkin, tarbiyachilar o’z kasbiy 

kompetentligidan kelib chiqib bunday mashg‘ulotlarni har turli qiziqarli shakllarda 

tashkil qilishlari mumkin. Shunday mashg‘ulotlardan biri multfilmlar mavzusidagi 

mashg‘ulotlarda qo‘llaniladigan klaster usuli - multiklaster bo‘lib, bunday o‘yin 

shaklidagi mashg‘ulotning maqsadi bolalarni xayolan tasavvur qilishga, topqirlikka, 

nutqi ravon bo‘lishiga, so‘zlarni topib gapirishga, gap tuzishga o‘rgatishdir. Bu 

interfaol o‘yinda bolalarga multfilm qahramonlari tasvirlangan klaster namoyish 

etiladi va ularga oddiy savollar shaklida ifodalangan topshiriqlar beriladi. Bunda ularni 

ijodiy fikrlashga yo’naltiriladi.  

Interfaol usullarda qo‘llaniladigan yondashuvlardan yana biri Venn diagrammasi 

bo‘lib, undan asosan ikki yoki undan ko‘p tushunchalarni o‘zaro qiyoslash, o‘zaro 

tahlil qilish, ayrim jihatlarini aniqlash va xulosalar chiqarish maqsadlarida 

foydalaniladi. Maktabgacha ta’lim tashkilotida ushbu usuldan tarbiyalanuvchilar 

uchun boshqotirma-o‘yin shaklida ko‘proq foydalaniladi. Bu o‘yinda 

tarbiyalanuvchilarning tarbiyachi bergan yo’nalishga muvofiq berilgan mavzu 

bo‘yicha mustaqil fikrlashlari tashkil qilinadi. Bolalar bir-biriga o‘xshash predmet va 

hayvon, tabiat hodisalarining o‘xshash taraflarini va asosiy farqlarini topadilar, 

ularning asosiy belgi va farqlarini o‘yin orqali bilib oladilar, ularda mavzuning 

umumiy mohiyatini o‘zlashtirish ko‘nikmalari hosil qilinadi. Ushbu o‘yin birbirini 

kesib o‘tuvchi ikkita yoki bir nechta doiralar chizilib, ularning har biri bitta tushuncha 

uchun ajaratiladi va boshqa doira bilan kesishgan (birbirining ichiga kirgan) qismida 

tegishli tushunchalarning o‘xshash yoki farqli hamda boshqa aniqlanayotgan jihatlarini 

yozish shaklida olib boriladi  

Interfaol metodlar: Zamonaviy ta’limni tashkil etishga qo‘yiladigan muhim 

talablardan biri. U orqali ortiqcha ruhiy va jismoniy kuch sarf etmagan holda, qisqa 

vaqt ichida yuksak natijalarga erishish demakdir. Qisqa vaqt orasida muayyan nazariy 

bilimlarni maktabgacha ta’lim tashkiloti tarbiyalanuvchilariga yetkazib berish, ularda 

ma’lum bir faoliyat yuzasidan ko‘nikma va malakalarni hosil qilishdir, shuningdek, 

tarbiyalanvlarning faoliyatini nazorat qilish, ular tomonidan egallangan bilim, 

ko‘nikma va malakalar darajasini baholash har bir pedagogdan yuksak pedagogik 

mahorat o’z navbatida ta’lim jarayoniga nisbatan yangicha yondashuvni talab etadi.   

    “KLASTER” METODI - Klaster (g‘uncha, bog‘lam) metodi pedagogik, didaktik 

strategiyaning muayyan shakli bo‘lib, u ta’lim oluvchilarga ixtiyoriy muammolar 

xususida erkin, ochiq o‘ylash va shaxsiy fikrlarni bemalol bayon etish uchun sharoit 

yaratishga yordam beradi. Mazkur metod turli xil g‘oyalar o‘rtasidagi aloqalar 

to‘g‘risida fikrlash imkoniyatini beruvchi tuzilmani aniqlashni talab etadi. “Klaster” 

metodi aniq ob’ektga yo‘naltirilmagan fikrlash shakli sanaladi. Undan foydalanish 

inson miya faoliyatining ishlash tamoyili bilan bog‘liq ravishda amalga oshadi. Ushbu 

metod muayyan mavzuning o‘quvchilar tomonidan chuqur  hamda puxta 

o‘zlashtirilguniga qadar fikrlash faoliyatining bir maromda bo‘lishini ta’minlashga 

xizmat qiladi.  “Klaster” metodidan foydalanishda quyidagi shartlarga rioya qilish 

talab etiladi:  

Nimaniki o‘ylagan bo‘lsangiz, shuni qog‘ozga yozing. Fikringizning sifati 

to‘g‘risida o‘ylab o‘tirmay, ularni shunchaki yozib boring. Belgilangan vaqt 

nihoyasiga yetmaguncha, yozishdan to‘xtamang. Agar ma’lum muddat biror 

bir  g‘oyani o‘ylay olmasangiz, u holda qog‘ozga biror narsaning rasmini chiza 

boshlang. Bu harakatni yangi g‘oya tug‘ulguncha davom ettiring. 

Yozuvingizning orfografiyasi yoki boshqa jihatlariga e’tibor bermang.   

Muayyan tushuncha doirasida imkon qadar ko‘proq yangi g‘oyalarni ilgari surish 

hamda mazkur g‘oyalar o‘rtasidagi o‘zaro aloqadorlikni, bog‘liqlikni ko‘rsatishga 

harakat qiling. G‘oyalar yig‘indisining  sifati va ular o‘rtasidagi aloqalarni ko‘rsatishni 

cheklamang. 

Interfaol usullarni qo‘llash bosqichlari quyidagilardan iborat:  

- tarbiyalanuvchilar guruhlarga bo‘linadi, yozuv taxtasiga topshiriqni bajarish 

mohiyatini aks ettiruvchi sxema chiziladi yoki A-3 formatidagi qog‘ozda oldindan 

tayyorlangan sxemani osib qo‘yish mumkin. - har bir bola guruh oldida o‘z fikrini 

aytadi, u xato yoki to‘g‘ri fikr bo‘lishidan qat’iy nazar, tarbiyachi buni qabul qiladi va 

mashg‘ulot yakunida tegishlicha tuzatishlar kiritadi.  

Quyidagi rasmda jismoniy tarbiya yo‘nalishida badantarbiya mashqlari har 

birining boshlanishidagi gavdaning dastlabki holati ko‘rinishlari shu mashqlarni 

bajarish ketma-ketligiga muvofiq tartibda aylanaklaster shaklida aks ettirilgan.  

Bu dastlabki holat harakatlarini bajarish orqali bolalar keyingi mashqlarga tayyor 

turadilar.  

1-mashq uchun dastlabki holat: Gavda tik turgan holatda, qo‘llarmiz belda, 

oyoqlarmiz juftlashtirilgan; 2-mashq uchun dastlabki holat: Gavda tik turgan holatda, 

qo‘llarmiz yonga tushirilgan,oyoqlarmiz yelka kengligida ochilgan juftlashtirilgan;  

3-mashq uchundastlabki holat: tiz cho‘kib o‘tirgan holatda bosh ko‘tarilgan 

holatda, qo‘llarmiz yerga tekkiziladi;  

4-mashq uchun dastlabki holat: Gavda to‘g‘ri tutilgan, oyoqlarni tizzadan bukib 

o‘tirgan holatda, qo‘llarmiz yonda, bosh to‘g‘riga qaratilgan;  

5-mashq uchun dastlabki holat: Gavda oldinga egilgan, bir oz yerga engashgan 

holda qo‘llar yerga tayangan, oyoqlar tizzadan bukilgan;  

6-mashq uchun dastlabki holat: yerga o‘tirgan holatda oyoqlarni uzatib 

qo‘llarimiz yonda. Amaliy tajribadan ma’lum bo‘ldiki, ta’limning innovatsion 

usullarini nafaqat pedagoglar va katta yoshli maktab o‘quvchilari bilan, balki 

maktabgacha yoshdagi tarbiyalanuvchilar bilan ham o‘tkazish mumkin. Bu orqali 

bolalarda turli vazifalarini oson o‘zlashtiradilar, o‘rganganlarini uzoq muddat 

xotiralarida saqlab, turli holatlarda o‘rinli foydalanishga o‘rganadilar. Natijada 

bolalarning o‘ziga ishonchi ortadi, mustaqil fikrlash, xulosalarini erkin bayon etishga 

o‘rganadilar.  

Yurtimizda maktabgacha ta’lim tizimiga berilayotgan e’tibor  samarasi o’laroq  

maktabgacha ta’lim  tashkilotlarida qamrov oshirilib, ta’lim tizimiga xorijiy tajribalar 

, innovatsion texnologiyalardan foydalanish yo’lga qo’yilmoqda . 

Maktabgacha ta’lim vazirligining maqsadi - barcha bolalarni teng asosli va yuqori 

sifatli maktabgacha ta’lim tizimiga qamrab olish. O‘zbekistonda uzoq qishloq 

punktlari bor, u yerda bolalar bog‘chalari yo‘q, shunday ekan, maktabgacha ta’lim 

olishning imkoni yo‘q. Qamrovni ta’minlash uchun MTV tomonidan o‘qitishning 

muqobil shakli - oilaviy MTMlar faoliyatini yo‘lga qo‘yishga doir qaror ishlab chiqildi.  

Maktabgacha ta’lim tizimini tanqidiy o‘rganish va yanada takomillashtirish 

yuzasidan takliflar ishlab chiqish bo‘yicha komissiya tashkil etildi. Komissiya 

tomonidan maktabgacha ta’lim sohasidagi qonunchilik undagi bo‘shliqlar, korrupsiya 

va boshqa huquqbuzarliklarni yuzaga keltiruvchi normalarni aniqlash nuqtayi 

nazaridan tahlil etildi. Shuningdek, maktabgacha ta’lim sohasida davlat siyosatini 

samarali ro‘yobga chiqarishga to‘sqinlik qiluvchi tizimli muammolarni aniqlash 

hamda kompleks o‘rganish ishlari amalga oshirildi. Shunga ko‘ra O‘zbekiston 

Respublikasi maktabgacha ta’lim tizimini 2030-yilgacha rivojlantirish konsepsiyasi 

ishlab chiqilib, uni amalga oshirishni ko‘zlovchi “Yo‘l xaritasi”da 2019—2024 va 

2025—2030-yillarda maktabgacha ta’lim tizimini rivojlantirishning maqsadli 

ko‘rsatkichlari belgilandi. Konsepsiya o‘rta va uzoq muddatli istiqbol uchun 

maktabgacha ta’lim tizimini rivojlantirish maqsadlari, vazifalari, ustuvorliklari va 

bosqichlarini belgilab berdi. O‘zbekiston Respublikasi Maktabgacha ta’lim tizimini 

2030-yilgacha rivojlantirish konsepsiyasi maktabgacha ta’lim sohasini rivojlantirishga 

yo‘naltirilgan dasturlar va kompleks chora-tadbirlarni ishlab chiqish uchun asos 

bo‘ladi. Hujjat malakali pedagog kadrlar yetishmovchiligi, davlat MTTlarining to‘lib 

ketganligi, moddiy-texnik holatining nomuvofiqligi hamda davlat o‘quv-metodik 

materiallari bilan past darajada ta’minlanganligi muammolarining hal etilishini 

nazarda tutadi. Xususan, 2030 yilgacha maktabgacha ta’lim bilan qamrab olingan 

bolalar miqdorini joriy 38,1 foizdan 80,8 foizgacha orttirish vazifasi qo‘yilgan. Shu 

bilan birga, MTV tomonidan ta’lim muassasalari quvvatlarining kuchaytirilishi davom 

ettiriladi: 2021-yilga kelib o‘rinlar miqdori yangi MTMlarni ochish hisobiga 56,8 

foizga (2030-yilga kelib — 132,3 foizga) ortadi, hamda davlat-xususiy sherikligi va 

respublikaning chekka tumanlari uchun dolzarb muqobil maktabgacha ta’lim shakllari 

rivojlantiriladi. Keyingi yillarda pedagogik va boshqaruv kadrlariga alohida e’tibor 

qaratilmoqda. Ishlar ikki yo‘nalishda olib boriladi: pedagoglar miqdorini orttirish va 

maktabgacha ta’lim tizimi xodimlarini tayyorlash, qayta tayyorlash, malakasini 

oshirish va rivojlantirishda yangi yondashuvlarni tadbiq etish. Konsepsiya bilan 

belgilangan maqsadli ko‘rsatkichlar respublika miqyosidan viloyat, tuman va shahar 

darajasigacha tushadi hamda ushbu natijalarga erishish uchun qay miqdorda 

mablag‘larining zarurligi to‘g‘risidagi hisob-kitoblar bilan asoslanadi. Maktabgacha 

ta’lim tizimiga zamonaviy yondoshuvlar, innovatsion axborot texnologiyalarini  joriy 

etish, jahon tajribalaridan mintalitetimizga mos holda foydalanish soha rivojiga o’z 

ijobiy hissasini qo’shmoqda. Demak, maktabgacha ta’limning ertangi porloq 

kelajagidan barchamiz umidvor va manfaatdormiz.  

